
Rakkomandazzjoni ghal
RAKKOMANDAZZJONI TAL-KUNSILL

dwar il-programm nazzjonali ta' riforma tal-2016 tar-Repubblika Ceka

u li taghti opinjoni tal-Kunsill dwar il-programm ta' konvergenza tal-2016 tar-
Repubblika Ceka

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b'mod partikolari I-
Artikolu 121(2) u I-Artikolu 148(4) tieghu,

Wara li kkunsidra r-Regolament tal-Kunsill (KE) Nru 1466/97 tas-7 ta’ Lulju 1997 dwar it-
tishih tas-sorveljanza ta' pozizzjonijiet ta' budget u s-sorveljanza u I-koordinazzjoni ta' politika
ekonomika®, u partikolarment I-Artikolu 9(2) tieghu,

Wara li kkunsidra r-rakkomandazzjoni tal-Kummissjoni Ewropea?,

Wara li kkunsidra r-rizoluzzjonijiet tal-Parlament Ewropew?,

Wara li kkunsidra I-konkluzjonijiet tal-Kunsill Ewropew,

Wara li kkunsidra I-opinjoni tal-Kumitat tal-Impjiegi,

Wara li kkunsidra I-opinjoni tal-Kumitat Ekonomiku u Finanzjarju,

Wara li kkunsidra I-opinjoni tal-Kumitat tal-Protezzjoni So¢jali,

Wara li kkunsidra I-opinjoni tal-Kumitat tal-Politika Ekonomika,

Billi:

(1) Fis-26 ta' Novembru 2015, il-Kummissjoni adottat |-Istharrig Annwali dwar it-
Tkabbir®, 1i ta bidu ghas-Semestru Ewropew ta' koordinazzjoni tal-politika
ekonomika tal-2016. Il-prijoritajiet tal-Istharrig Annwali dwar it-Tkabbir gew
approvati mill-Kunsill Ewropew fis-17-18 ta’ Marzu 2016. Fis-26 ta’ Novembru
2015, abbazi tar-Regolament (UE) Nru 1176/2011, il-Kummissjoni adottat ir-

Rapport dwar il-Mekkanizmu ta’ Twissija> li fih identifikat lir-Repubblika Ceka
bhala wiehed mill-Istati Membri li dwaru kellha titwettaq analizi fil-fond.

(2) Ir-rapport tal-pajjiz tal-2016 ghar-Repubblika Ceka® gie ppubblikat fis-26 ta'
Frar 2016. Huwa vvaluta I-progress li ghamlet ir-Repubblika Ceka biex tindirizza r-
rakkomandazzjonijiet specifi¢i ghall-pajjiz adottat mill-Kunsill fl-14 ta' Lulju 2015 u

I-progress li ghamlet ir-Repubblika Ceka lejn il-miri nazzjonali taghha ta'
Ewropa 2020.

Fil-11 ta' Mejju 2016, ir-Repubblika Ceka pprezentat il-programm ta' konvergenza
taghha tal-2016 u fit-12 ta' Mejju pprezentat il-programm nazzjonali ta' riforma tal-
2016 taghha. Biex jigu kkunsidrati I-konnessjonijiet ta' bejniethom, iz-zewg
programmi gew ivvalutati fl-istess Zmien.

Fl-ipprogrammar tal-Fondi Strutturali u ta' Investiment Ewropej ghall-perjodu 2014-
2020 gew indirizzati rakkomandazzjonijiet relevanti specifici ghall-pajjiz. Kif previst
fl-Artikolu 23 tar-Regolament (UE) Nru 1303/2013, fejn ikun necessarju li tigi
sostnuta |-implimentazzjoni tar-rakkomandazzjonijiet relevanti tal-Kunsill, il-
Kummissjoni tista' titlob lil Stat Membru li janalizza u jipproponi emendi ghall-
Ftehim ta' Shubija u I-programmi relevanti tieghu, II-Kummissjoni pprovdiet aktar
dettalji dwar kif hija taghmel uzu minn din id-dispozizzjoni flinji-gwida dwar I-
applikazzjoni tal-mizuri, 1i jorbtu I-effettivita tal-Fondi Strutturali u ta' Investiment
Ewropej mal-governanza ekonomika soda’.

Bhalissa r-Repubblika Ceka qieghda fil-parti preventiva tal-Patt ta' Stabbilta u
Tkabbir. Fil-programm ta' konvergenza tal-2016 tieghu, il-gvern qieghed jippjana
ghal deterjorament zghir fil-bilan¢ nominali ghal -0,6 % tal-PDG fl-2016 u
stabilizzazzjoni wiesgha ghal -0,5 % tal-PDG fl-2017. L-objettiv bagitarju ta' terminu
medju — deficit strutturali ta' 1 % tal-PDG — jibqga' jintlahaq matul il-perjodu tal-
programm. Skont il-programm ta' konvergenza, il-proporzjon tad-dejn ghall-PDG
huwa mistenni li jibga' fil-livell ta' 41,1% fl-2016 u jinzel ghal 39.3% f1-2019. Ix-
xenarju makroekonomiku li jirfed dawn il-progettazzjonijiet bagitarju huwa
plawzibbli. Il-mizuri mehtiega biex iwieznu l-miri ippjanati ghad-defi¢it mill-2017 'l
quddiem ma gewx specifikati b'mod suffi¢jenti. Abbazi tal-previzjonijiet tar-
rebbiegha tal-Kummissjoni tal-2016, il-bilan¢ strutturali huwa mbassar 1i jkun ta' -
0,7% f1-2016 u -0,9% tal-PDG flI-2017, oghla mill-objettiv bagitarju ta' terminu
medju. Devjazzjonijiet futuri possibbli jigu evalwati kontra r-rekwizit li jinzamm il-
bilan¢ strutturali fi hdan l-objettiv bagitarju ta' terminu medju. Abbazi tal-
valutazzjoni tieghu tal-programm ta' konvergenza u filwaqt li jitqies it-tbassir tar-
rebbiegha 2016 tal-Kummissjoni, il-Kunsill huwa tal-opinjoni li r-Repubblika Ceka
hija mistennija li tkun konformi mad-dispozizzjonijiet tal-Patt ta’ Stabbilta u
Tkabbir.

Fuq medda twila ta’ zmien, hemm riskji ta’ livell medju ghas-sostenibilita fiskali tar-
Repubblika Ceka. Dawn gejjin I-aktar mill-impatt ipprogettat tal-infig pubbliku
marbut mal-eta, principalment fil-gasam tal-kura tas-sahha izda wkoll fil-
pensjonijiet. 1l-mizuri recentement adottati jew ippjanati biex jemendaw is-sistema
tal-pensjonijiet jekk jigu implimentati, jistghu iwasslu biex ghat-tul ikun hemm
deterjorament tal-finanzi pubbli¢i. L-ewwel nett, fi Frar 2016 il-Gvern Cek adotta
legizlazzjoni li taghtih is-setgha li jaggusta b’mod iktar flessibbli 1-mekkanizmu ta’
indi¢jar tal-pensjonijiet. It-tieni, qieghda ssir diskussjoni dwar proposti biex I-eta
statutorja tal-irtirar tigi limitata ghal 65 u biex jigi stabbilit mekkanizmu ta’ revizjoni
regolari ghall-eta tal-pensjoni. Bhalissa ma hemm I-ebda pjanijiet biex tizdied 1-eta
statutorja tal-irtirar 1i bhalissa hija baxxa. Fil-qasam tal-kura tas-sahha, iz-zieda
mbassra fl-infig fit-tul hija wkoll kwistjoni preokkupanti. Ir-Repubblika Ceka ged
taffac¢ja sfidi fir-rigward tat-titjib tal-governanza u l-kosteffettivita tas-sistema tal-

kura tas-sahha taghha, ghalkemm ghadd ta’ mizuri huma fil-prezent fi stadji varji ta'
implimentazzjoni. L-indikaturi juru konsum gholi ta’ prodotti u servizzi u
dipendenza komparattivament gholja fuq il-kura fl-isptarijiet, li hija aktar ghalja
minn servizzi barra l-isptarijiet. Ma jidhirx li d-dejta medika tintuza b'mod effettiv fl-
ippjanar u r-razzjonalizzazzjoni tal-kapacitajiet tal-kura fl-isptarijiet. Is-sistema ta'
rimborz ghal kura fl-isptarijiet qed tigi analizzata minhabba diversi zvantaggi, bhall-
kampjun zghir ta' sptarijiet li ntuza ghall-kalkolu tar-rati ta’ referenza. L-opzjonijiet
biex tissahhah il-koordinazzjoni tal-kura barra l-isptarijiet, li ttejjeb ir-rwol ta’
kontroll tal-acc¢ess mill-professjonisti u li tillimita lI-konsum bla bzonn tas-servizzi
barra l-isptar ghadhom ma gewx esplorati bizzejjed.

Il-gafas fiskali tar-Repubblika Ceka huwa fost l-aktar dghajfa fl-UE. Pakkett ta’
riforma li jindirizza n-nuqqasijiet ewlenin f'dan il-qasam gie approvat mill-gvern fi
Frar 2015 izda ghadu ged jistenna r-ratifika mill-Parlament. 1l-pakkett ghandu 1-ghan
li jittrasponi d-Direttiva tal-Kunsill 2011/85/UE dwar l-oqfsa bagitarji fil-
legizlazzjoni nazzjonali. Ir-riforma proposta ghandha I-ghan li ssahhah ir-
restrizzjonijiet fug I-infig u li torbothom direttament mal-objettiv bagitarju fuq
terminu medju. Bir-riforma, il-gvern ikun obbligat jadotta bagit li jissalvagwardja s-
sostenibbilta fit-tul tal-finanzi pubblici u jigi stabbilit kunsill fiskali indipendenti biex
jissorvelja I-finanzi pubbli¢i u tizdied it-trasparenza.

L-investiment fir-Repubblika Ceka ghadu taht il-medja tal-UE f’termini per capita u
huwa kkoncentrat hafna fir-regjuni tal-belt kapitali. L-ostakli amministrattivi u
regolatorji ghadhom ta' xkiel ghall-efficjenza tal-ambjent tan-negozju u jagixxu bhala
ostaklu ghall-investiment. Hemm kongestjonijiet specifici fl-implimentazzjoni ta'
progetti infrastrutturali ta' trasport u ta' energija. Barra minn hekk, 1-assorbiment tal-
fondi tal-UE matul il-perjodu ta' programmazzjoni 2007-2013 kien kajman,
prin¢ipalment minhabba proc¢eduri kumplessi, nuqqasijiet fis-sistemi ta’ gestjoni u ta’
kontroll, ineffi¢jenzi fil-proceduri tal-akkwist pubbliku u l-kapacita amministrattiva
dghajfa tal-korpi involuti fl-implimentazzjoni tal-progetti. Fil-qasam tal-infrastruttura
tat-trasport, l-ostakoli amministrattivi ghall-investiment jinkludu proceduri twal
ghall-hrug tal-permessi tal-uzu tal-art u d-dewmien relatat mal-proceduri dwar I-
ilment fl-uffic¢ju ta’ kontra 1-monopolju. Fil-qasam tal-effi¢jenza fl-uzu tal-energija,
programmi pubbli¢i li ghandhom 1-ghan li jnaqqgsu l-intensita tal-energija kienu
frammentati u mhux kosteffi¢jenti. Hemm indikazzjonijiet li I-iffrankar tal-energija
mhux qieghed jitjieb fkonformita mal-pjan ta' azzjoni nazzjonali ghall-effi¢jenza fl-
energija. Fil-qasam tas-servizzi, hemm Xi evidenza ta' restrizzjoni regolatorja. Dan
huwa I-kaz b'mod partikolari ghal ¢erti setturi ta’ servizzi professjonali individwali,
fejn l-ostakli ghad-dhul u l-prattika jidher li huma oghla mill-medja tal-UE. L-uzu
baxx ta' servizzi pubbli¢i onlajn ta' kwalita gholja wkoll jagixxi bhala impediment
fug I-ambjent tan-negozju u jirrifletti nuqqasijiet ta' provvista. Is-servizzi tal-gvern
elettroniku ma jihdux vantagg shih mill-possibbiltajiet teknologi¢i biex titjieb 1-
esperjenza tal-utent u I-livell taghhom ta' sofistikazzjoni huwa fost 1-aktar baxxi fl-
UE. L-evidenza disponibbli turi li hemm in¢idenza relattivament gholja ta' evazjoni
tat-taxxa fir-Repubblika Ceka. L-indirizzar ta’ din il-problema, b’mod partikolari
ghall-VAT, jinsab fuq nett fl-agenda politika. Min-naha l-ohra, ma hemm I-ebda
mizuri mahsuba biex inaqqsu l-ispejjez relattivament gholja assocjati mal-hlas tat-
taxxi jew biex tigi ssimplifikata s-sistema tat-taxxa. Is-servizzi ta' prezentazzjoni
minn gabel offruti mill-awtoritajiet tat-taxxa huma limitati. Il-kontribwenti jaghmlu
uzu limitat minn sistemi biex jipprezentaw il-formola tat-taxxa b'mod elettroniku,
minkejja li sar xi progress fejn tidhol il-VAT. Barra minn hekk, il-kosti tal-gbir ta'
taxxa huma relattivament gholjin, skont l-ahhar rapporti internazzjonali. II-

kontribuzzjonijiet socjali gholja ta' min ihaddem jikkontribwixxu ghal livell
kumplessivament gholi ta' tassazzjoni fuq ix-xoghol u d-diversifikazzjoni lejn ogsma
ohra, bhal taxxi fuq il-proprjeta, hija limitata.

Numru ta’ indikaturi jippuntaw lejn dghufijiet sinifikanti fl-amministrazzjoni
pubblika. Sar ¢ertu progress fl-adozzjoni ta' mizuri legizlattivi u mhux legizlattivi li
jinsabu fil-pjan tal-2015 ta' kontra I-korruzzjoni. L-Att dwar ir-Registru tal-Kuntratti
kien approvat mill-parlament fNovembru 2015. L-implimentazzjoni f'waqtha u I-
izvilupp ulterjuri jtejjeb it-trasparenza u |-kosteffettivita tal-offerti pubblici.
Madankollu, xi whud mill-atti ewlenin kontra |-korruzzjoni, bhal emenda ghall-Att
dwar il-kunflitt tal-interess u Att gdid li jirregola 1-finanzjament tal-partiti politici,
ghadhom pendenti. L-infurzar ta' diversi mizuri adottati huwa difficli u ghandu
impatt limitat, filwaqt li numru ta' mizuri ppjanati jigu ripetutament posposti lejn il-
pjan ta' azzjoni li jkun imiss. Minkejja xi sforzi biex jigu indirizzati n-nuqgasijiet
taghha, jezisti lok ghal aktar progress fil-prestazzjoni tas-sistema Ceka tal-akkwist
pubbliku ghar-rigward tal-kompetizzjoni u ghalhekk tal-valur ghall-flus. Dan huwa
parzjalment minhabba nuqqas ta' tahrig xieraq tal-professjonisti fl-akkwist u enfasi
insuffi¢janti fuq il-kriterji ta' kwalita fl-ghoti tal-kuntratti. Is-settur pubbliku jserrah
hafna fuq proceduri mhux kompetittivi, b’kapacita limitata biex jigbed 1-offerenti,
filwaqt li l-akkwist aggregat rari jintuza. Minkejja dan, l-implimentazzjoni tad-
direttivi dwar l-akkwist pubbliku li ghadhom kif gew trasposti dwar I-immodernizzar
tal-proceduri tal-akkwist pubbliku mistennija li tkun opportunita biex jiddahhal
approc¢¢ strategiku u bbazat fuq l-evidenza ghall-politika tal-akkwist pubbliku,
f'termini ta' professjonalizzazzjoni, aggregazzjoni tax-xiri pubbliku, aktar attenzjoni
ghall-kriterji ta' kwalita u I-integrazzjoni tal-professjonisti fl-akkwist.

Kien hemm zieda sinifikanti fl-investiment fir-ricerka u I-izvilupp f'dawn l-ahhar
snin izda r-rizultati baqghu dghajfa u ghad hemm thassib dwar is-sostenibbilta tal-
infrastruttura tar-ricerka u l-izvilupp. Is-sistema Ceka tar-ricerka bhalissa tinsab fil-
process 1i timplimenta riforma fil-governanza li ilhom gejjin, izda li huma
sostanzjali, partikolarment fir-rigward tal-evalwazzjoni u I-finanzjament. |II-
mekkanizmu ta’ finanzjament ezistenti huwa frammentat, b’koordinament
insuffi¢jenti bejn il-korpi relevanti u b'divizjoni mhux cara tar-responsabbiltajiet u I-
prijoritajiet. Qafas ta’ evalwazzjoni komprensiv ghar-ricerka u l-izvilupp, b'rabtiet
mal-finanzjament, qieghed jigi zviluppat, izda 1-progress huwa kajman. Kien hemm
sforzi limitati biex izidu r-rabtiet bejn l-akkademici u I-komunita kummer¢jali. Dawn
ir-rabtiet iddghajfu b'qafas ta’ evalwazzjoni ghall-istituzzjonijiet ta’ ricerka pubblici
11 ma jihux f’kunsiderazzjoni I-livell ta’ kooperazzjoni mal-intraprizi.

Ir-riforma tal-edukazzjoni gholja giet adottata mill-Parlament f’Jannar 2016. L-
attrazzjoni tal-professjoni tat-taghlim ghadha tirrapprezenta sfida, b'pagi
relattivament baxxi li jitqgiesu bhala wahda mill-kawzi, u fl-istess waqt il-
popolazzjoni tal-ghalliema qed tixjieh. Qieghda tigi zviluppata sistema gdida ta’
karrieri ghall-ghalliema u 1-persunal pedagogiku bil-hsieb li tizdied 1-attrazzjoni tal-
professjoni, izda l-implimentazzjoni taghha giet posposta. Ir-rizultati fl-edukazzjoni
huma generalment tajba, izda huma influwenzati hatna mill-isfond so¢joekonomiku
tal-istudenti. Ir-rizultati edukattivi baxxi ta' gruppi zvantaggati, b'mod partikolari tal-
komunita tar-Rom, jirrapprezentaw preokkupazzjoni ¢ara. Huwa stmat i proporzjon
kbir hafna ta’ tfal Rom jabbandunaw l-iskola kmieni. Ghadd kbir ta’ tfal Rom
jir¢ievu l-edukazzjoni barra I-iskejjel normali u minhabba f'hekk jiffac¢jaw standards
ta' taghlim aktar baxxi minn dawk tal-bgija tal-popolazzjoni. L-opportunitajiet ta'
tahrig ghall-ghalliema biex jghinuhom jaffac¢jaw din il-kwistjoni ma humiex

zviluppati sewwa, u hemm biss proporzjon baxx ta' ghalliema li jiechdu sehem
fattivitajiet ta' zvilupp professjonali marbuta mat-taghlim ta' gruppi b'abbilta mhallta
u mal-edukazzjoni inklussiva. Ittichdu ghadd sinifikanti ta' mizuri legizlattivi u
amministrattivi lejn l-edukazzjoni inklussiva u dawn bdew jigu implimentati. Dawn
mistennija li jkunu ta' kontribut biex jitnagqas id-distakk fil-kisba edukattiva bejn tfal
Rom u mhux Rom. Il-Parlament adotta emendi ghall-Att dwar I-Edukazzjoni
f"Marzu 2016 1i jestendu l-edukazzjoni obbligatorja ghall-ahhar sena tal-edukazzjoni
preprimarja u li jizgura li t-tfal izghar ikunu intitolati ghal post fkindergarten.
Madankollu, I-inugwaljanzi fis-sistema edukattiva jirrapprezentaw ostaklu ghat-titjib
tal-kwalita tal-kapital uman u jxekklu wkoll I-eziti tas-suq tax-xoghol aktar tard fil-
hajja.

Is-sitwazzjoni tas-suq tax-xoghol fir-Repubblika Ceka tjiebet izda aktar zidiet fir-rata
tal-impjieg se tkun tiddependi fuq partec¢ipazzjoni akbar ta' gruppi sottorapprezentati.
Dawn jinkludu nisa bi tfal zZghar, haddiema bi ftit kwalifiki u I-membri tal-komunita
Rom. Il-kapacitajiet tas-servizzi tal-impjieg pubbliku li jilhqu lin-nies, flimkien ma’
politiki approprjati u mmirati tajjeb tas-suq tax-xoghol u servizzi individwalizzati,
ikunu ta' kontribut biex tizdied il-parteCipazzjoni ta' gruppi vulnerabbli. Il-
partecipazzjoni fis-suq tax-xoghol tan-nisa bi tfal zghar hi mxekkla minn nuqqas
persistenti ta' servizzi ta’ kura tat-tfal bi prezz ragjonevoli u ta’ kwalita, b’mod
partikolari ghal tfal ta’ taht it-tliet snin, u bl-uzu limitat ta' arrangamenti flessibbli
ghall-hinijiet tax-xoghol. Ittiehdu xi mizuri f"dawn l-ahhar snin biex jindirizzaw dan
in-nuqqas izda hemm lok ghal aktar sforzi sostanzjali.

Fil-kuntest tas-Semestru Ewropew, il-Kummissjoni wettqet analizi komprensiva tal-
politika ekonomika tar-Repubblika Ceka u ppubblikatha fir-rapport tal-pajjiz tal-
2016. Hija vvalutat ukoll il-Programm ta' Konvergenza u 1-Programm Nazzjonali ta'
Riforma, u s-segwitu moghti ghar-rakkomandazzjonijiet indirizzati lir-Repubblika
Ceka fi snin precedenti. Hija mhux biss gieset ir-rilevanza taghhom ghall-politika
fiskali u so¢joekonomika sostenibbli fir-Repubblika Ceka imma gieset ukoll il-
konformita taghhom mar-regoli u mal-gwida tal-UE, fid-dawl tal-htiega 1i tissahhah
il-governanza ekonomika kumplessiva tal-UE billi jinghata kontribut fil-livell tal-UE
ghad-decizjonijiet nazzjonali futuri. Ir-rakkomandazzjonijiet skont is-Semestru
Ewropew huma riflessi fir-rakkomandazzjonijiet minn 1 sa 3 ta' hawn taht.

Fid-dawl ta' din il-valutazzjoni, il-Kunsill ezamina l-programm ta' konvergenza, u
huwa tal-opinjoni® li r-Repubblika Ceka mistennija li tkun konformi mal-Patt ta'
Stabbilta u Tkabbir.

B'DAN JIRRAKKOMANDA li r-Repubblika Ceka tichdu azzjoni f1-2016 u I-2017 biex:

1.

Tiehu mizuri biex tizgura s-sostenibbilta fit-tul tal-finanzi pubblici, fid-dawl ta' riskji
futuri fil-qasam tal-kura tas-sahha. Tadotta legizlazzjoni li ssahhah il-gafas fiskali.

Tnaqgqas l-ostakoli regolatorji u amministrattivi ghall-investiment, b'mod partikolari
fit-trasport u l-energija, u zzid id-disponibbilta ta' servizzi tal-gvern elettroniku.
Tadotta r-riformi pendenti kontra I-korruzzjoni u ttejjeb il-pratti¢ci tal-akkwist
pubbliku.

Issahhah il-governanza fis-sistema tar-ricerka u l-izvilupp u tiffacilita r-rabtiet bejn
id-dinja akkademika u l-intraprizi. Tkabbar l-attrattivita tal-professjoni tat-taghlim u
tichu mizuri biex izzid l-inkluzjoni ta' tfal Zvantaggati, inkluzi r-Rom, fl-iskejjel

Skont I-Artikolu 5(2) tar-Regolament tal-Kunsill (KE) Nru 1466/97.

regolari u dawk preskolati¢i. Tnehhi 1-ostakoli ghal partecipazzjoni akbar fis-suq tax-
xoghol tal-gruppi sottorapprezentati, b'mod specjali tan-nisa.

Maghmul fi Brussell,

Ghall-Kunsill
II-President

